
Yamaproktam Mahadevarchanamahimavarnanam

యమప్రోక్తం   మహాదేవార్చనమహిమవర్ణనమ్

శ్రీయమ  ఉవాచ -

మహాదేవార్చనే ప్రీతిర్యస్య  తిష్ఠత్యచఞ్చలా  ।
తస్యాపి ముక్తిః భాలాక్షపూజకస్య తు కిం పునః ॥ ౧౭౫॥
ప్రాప్యతే  సర్వథా ముక్తిః శివపూజకపూజకైః  ।
ముక్తిర్న లభ్యతే కి తైః  సాక్షాచ్ఛఙ్కరపూజకైః  ॥ ౧౭౬॥
శివలిఙ్గార్చనం  కృత్వా శివలిఙ్గస్య  సన్నిధౌ ।
యేన త్యక్తా తనుస్తేన ముక్తిః ప్రాప్యైవ   సర్వథా ॥ ౧౭౭॥
భస్మధారణమాత్రేణ  ముక్తిః సమ్ప్రాప్యతే నరైః  ।
తతః కథం న సమ్ప్రాప్యా ముక్తిః శఙ్కరపూజయా ॥ ౧౭౮॥
శివపూజనరుద్రాక్షభస్మధారణతత్పరః  ।
కీకటోఽపి తనుం త్యక్త్వా శివరూపం ప్రయాన్తి  హి ॥ ౧౭౯॥
శివపూజనమాహాత్మ్యం శివో వేత్త్యేవ నాపరః ।
తదన్యైస్తత్కథం   జ్ఞేయం  తత్త్వతోఽస్మాభిరీదృశైః  ॥ ౧౮౦॥
రత్నతత్త్వం విజాన్తి సమ్యగ్రత్నపరీక్షకాః  ।
తథా శివార్చనస్యాపి మాహాత్మ్యం వేత్తి శఙ్కరః ॥ ౧౮౧॥
అతః పరం హి తం వక్ష్యే శ‍ృణ్వన్త్వత్యన్తయత్నతః  ।
కర్తవ్యమపి చక్ష్యేఽహమప్రమాదేన  సాదరమ్ ॥ ౧౮౨॥
త్రిపుణ్డ్రమాత్రం    యద్భాలే భాసతే భస్మనా కృతమ్ ।
తాన్దృష్ట్వా   ప్రియమేధా  స ప్రార్చతార్ధ్యాదిసాధనైః    ॥ ౧౮౩ ॥
త్రిపుణ్డ్రరుద్రాక్షధరః    శివపూజాపరాయణః ।
శివ ఏవేతి విజ్ఞయో  భవద్భిః సర్వథా భటాః ॥ ౧౮౪॥
భాసతే భాలమనిశం యస్య కేవలభస్మనా ।
తత్తు భాలాక్షభాలేఽపి లిఖ్యతే నైవ  సంశయః ॥ ౧౮౫॥

భస్మరేఖాత్రయం  శుద్ధం  తద్భాలాక్షాక్షరత్రయమ్  ।
భాలపట్టే భస్మరేఖాస్వరూపైస్త్రిభిరక్షరైః    ॥ ౧౮౬॥
భాలాక్షతా భావినీతి భాలాక్షాక్షరలేఖనమ్ ।
అతః కేవలభస్మాఙ్గాః  శివపూజాపరాయణాః ॥ ౧౮౭॥
శివాకారా ఇతి జ్ఞేయాః  సత్యం సత్యం న సంశయః ।
భస్మోద్ధూలితసర్వాఙ్గాన్దృష్ట్వా     సోత్సాహమన్వహమ్ ॥ ౧౮౮॥
పూజయన్త్యతియత్నేన భ్రమాలస్యవివర్జితాః   ।
రుద్రాక్షమాలాభరణాన్భస్మధారణపూర్వకమ్  ॥ ౧౮౯॥
పూజయన్త్యతియత్నేన భ్రమాలస్యవివర్జితాః   ।
శివలిఙ్గార్చనాసక్తాన్  భస్మధారణపూర్వకమ్ ॥ ౧౯౦॥
పూజయన్త్యతియత్నేన భ్రమాలస్యవివర్జితాః   ।
శివప్రదక్షిణాసక్తాన్  భస్మధారణపూర్వకమ్ ॥ ౧౯౧॥
పూజయన్త్యతియత్నేన భ్రమాలస్యవివర్జితాః   ।
ధూపదాన్ శఙ్కరస్థానే  భస్మధారణపూర్వకమ్ ॥ ౧౯౨॥
పూజయన్త్యతియత్నేన భ్రమాలస్యవివర్జితాః   ।
దీపదాన్ శఙ్కరస్థానే  భస్మధారణపూర్వకమ్ ॥ ౧౯౩॥
పూజయన్త్యతియత్నేన భ్రమాలస్యవివర్జితాః   ।
శివాగ్రే నర్తనాసక్తాన్భస్మధారణపూర్వకమ్  ॥ ౧౯౭॥
పూజయన్త్యతియత్నేన భ్రమాలస్యవివర్జితాః   ।
సోమవారవ్రతపరాన్  భస్మధారణపూర్వకమ్ ॥ ౧౯౫॥
పూజయన్త్యతియత్నేన భ్రమాలస్యవివర్జితాః   ।
ప్రదోషపూజనాసక్తాన్భస్మధారణపూర్వకమ్  ॥ ౧౯౬॥
పూజయన్త్యతియత్నేన భ్రమాలస్యవివర్జితాః   ।
రుద్రాభిషేకసంసక్తాన్భస్మధారణపూర్వకమ్  ॥ ౧౯౭॥
పూజయన్త్యతియత్నేన భ్రమాలస్యవివర్జితాః   ।
శివభక్తార్చనపరాన్భస్మోద్ధూలనపూర్వకమ్  ॥ ౧౯౮॥
పూజయన్త్యతియత్నేన భ్రమాలస్యవివర్జితాః   ।
బిల్వపత్రార్చనపరాన్  భస్మోద్ధూలనపూర్వకమ్  ॥ ౧౯౯॥

పూజయన్త్యతియత్నేన భ్రమాలస్యవివర్జితాః   ।
బిల్వరోపణసంసక్తాన్ భస్మోద్ధూలనపూర్వకమ్  ॥ ౨౦౦॥
॥ ఇతి శివరహస్యాన్తర్గతే  యమప్రోక్తం   మహాదేవార్చనమహిమవర్ణనం  సమ్పూర్ణమ్  ॥
- ॥ శ్రీశివరహస్యమ్  ఉగ్రాఖ్యః  సప్తమాంశః । అధ్యాయః ౧౭ । ౧౭౫-౨౦౧॥

- .. shrIshivarahasyam ugrAkhyaH saptamAMshaH . adhyAyaH 17 . 175-201 ..

Notes:

Yamaయమ outlines the merits of worshiping Mahādeva Śivaమహాదేవ శివ by several

ways; and highlights the importance of application of Bhasma భస్మ in the process.

